
На лекцыйных і практычных занятках выкладчык паказвае 
значэнне роднай мовы ў жыцці грамадства ў цэлым і кожнага 
чалавека паасобку, у развіцці духоўнай культуры нацыі і 
культуры асобы. На лепшых прыкладах беларускай мастацкай 
прозы і паэзіі можна прадэманстраваць мілагучнасць бела­
рускай мовы, багацце яе слоўніка і вобразных сродкаў. 
Паступова студэнты пранікаюцца любоўю да роднай мовы, 
стануць адчувадь патрэбу размаўляць па-беларуску не толькі ў 
час аўдыторных заняткаў, a і дома, у сям’і, з сябрамі.

Важную выхаваўчую ролю мае правільны падбор дыдак- 
тычнага матэрыялу для арфаэпічнага, арфаграфічнага, лексіка- 
лагічнага і граматычнага аналізаў, а таксама тэкстаў для руска- 
беларускіх перакладаў. Гэта, перш за ўсё, тэксты пра бела- 
рускую культуру, гісторыю, мастацтва, славутых беларусаў; гэта 
урыўкі з навуковых прац вядомых беларускіх вучоных гумані- 
тарнага профілю. У працэсе працы з такімі матэрыяламі студэн­
ты далучаюцца да духоўнай, інтэлектуальнай культуры народа, 
яго гісторыі, традыцый і здабыткаў. Дзякуючы гэтаму, у студэн- 
таў выхоўваюцца надыянальная самасвядомасць, сацыяльны 
аптымізм і жаданне працаваць на карысць сваёй дзяржавы.

Калі на практычных занятках па беларускай мове студэнт 
робіць вусныя і пісьмовыя паведамленні і даклады пра гіадзеі 
грамадскага і культурнага жыдця сваёй краіны, пра выдатных 
дзеячаў культуры і мастацтва, калі дыдактычныя матэрыялы 
пры вывучэнні розных раздзелаў мовазпаўства пашыраюць 
веды студэнтаў пра традыцыі, гісторыю, знакамітых людзей 
Бацькаўшчыны, тады навучанне і выхаванне, вучэбная і 
ідэалагічнага работа суіснуюць натуральна, у цесным адзінстве.

Такія заняткі і выкарысганыя на іх матэрыялы дадуць 
студэнтам штуршок да болып падрабязнага вывучэння куль­
туры і гісторыі сваёй дзяржавы, запаляць у іх душах пачуццё 
гордасці за свой народ і яго слынных людзей.

Вельмі важна стымуляваць моладзь нестандартна мысліць, 
выказваць арыгінальныя меркаванні, творча вырашаць любыя

108

РЕ
ПО
ЗИ
ТО
РИ
Й БГ

УК
И



пастаўленыя задачы, абгрунтоўваць сваю ўласную пазіцыю. 
Гэтага дапамагаюць дасягнуць заняткі па роднай мове, калі яны 
праходзяць у творчай атмасферы супрацоўніцтва выкладчыка і 
студэнтаў.

Такім чынам, найважнейшымі задачамі выкладання бела­
рускай мовы ў ВНУ з’яўляюцца далучэнне студэнцкай моладзі 
да духоўнай, культурнай, мастацкай спадчыны беларускага 
народа, выхаванне нацыянальна свядомага грамадзяніна, са- 
праўднага патрыёта сваёй Радзімы. А з ростам нацьмнальнай 
самасвядомасці непазбежна павялічыцца колькасць прыхіль- 
нікаў і актыўных носьбітаў беларускай мовы.

